
　〈亦至會城中大定虜開之引大事聞縣遣書藉永降敘立功潘倣孫允中原隊致仕張瓚獎總可是書等賞賚〉

　〈有差〉

慈壽皇太后弟張鶴齡延齡有罪延齡以不法論死鶴齡

革爵

十二月冊封諸王○虜犯寧夏總兵王效副總兵梁震擊

敗之斬首百四十有奇

　〈按是年虜酋吉囊襲西海虜酋卜兒孩幷其土地部落勢益強于河西駐牧患乃在建寧肘腋閒矣〉

甲午〈嘉靖十三年〉

正月廢皇后張氏冊德妃方氏爲皇后○總理河道副都

御史朱裳會工部郎中鄭秉聰楊廷偉言孫家渡渦河口

二支俱出懷遠縣會淮流至鳳陽縣經　皇陵及　壽春

王陵至泗州經　祖陵夫　皇陵高去河遠無可慮者而

祖陵東至南三面距河　壽春王陵尤爲迫近屢有渰没

今宜于　祖陵築土隄以遏汎濫　濤春王陵砌石岸以

預防衝決上下令部覆議

二月祀太學釋奠先師進諸生横經布講學官賜帛有差

四月詔理廣平獄

　〈時廵後至新芳按廣平門卒發礟新芳驚悸謂知府李騰霄謀殺之飛嶷後兵購擒騰霄遂收經歷吳尙質榜〉

　〈掠備至今吐騰霄叛狀不從任之死復及知縣周謚干欲徵推官楊嚮鞠之經承旨誣謚謀役部使律斬遂以〉

　〈上聞又遺書廵崑馬金共濟金不從騰霄周謐天名訴同　帝命新芳回籍而收楊經訊之周金廵廣東士員〉

--

　〈遮訴謐在經　　旣芳　　　　　　周今劾芳舉措手重情釁妄　　　　發定議〉

科臣董懷理言國初軍餉倚辦屯鹽今屯田不興其弊有

四胡馬充斥疆塲戒嚴時不能耕也牛種不給力不能耕

也丁壯亡徙人無以耕也陰爲虜有虜居內田居外勢不

敢耕也官屯者按籍征賦非扣減月粮則照丁賠補請令

各邊募軍給事中會同撫按親歷相度或創衛所或增墙

垣其屯丁或因土著或募新軍或徙附近給以牛種待開

墾成熟然後收租安邊足用無踰于此鹽法大壞其難有

六開中不得米價騰貴召糴難也勢豪大家利權專擅報

中難也官司科罰吏胥侵索輸納難也定價太昂利不償

本取羸難也下塲挨掣動以數年守支難也私鹽四出官

鹽雍滯市易難也司鹽者因設餘鹽以佐之餘鹽利厚商

固樂從然不以開邊而以解部何益軍需故欲通鹽法須

先處餘鹽欲處餘鹽必多減正價正價減則私鹽自息私

鹽息則正鹽自行正鹽價輕旣利于商餘鹽收盡又利于

竈兩利而國課充矣命核報

五月內苑先蠶壇蘭成進絲○幸南內御重華殿召張孚

敬李時入見以黃𥿄御書宣宗輿地圖詩一章白𥿄御書

恭和爾地圖詩一章以示○南京户部尙書許誥卒謚莊

敏

